ԱՄՓՈՓԱԹԵՐԹ
«ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը (դիտողության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ ֆինանսների նախարարություն (23.07.2013թ. թիվ 1/4.5-1/[170325]-13 գրություն)
	Ձեր 16.07.2013թ. թիվ 07/10.1.3/3928-13 գրությամբ ներկայացված «Բաժնետիրական ընկերությունների մասին» ՀՀ օրենքում լրացումներ կատարելու մասին» և «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին» ՀՀ օրենքների նախագծերի  վերաբերյալ դիտողություններ և առաջարկություններ չունենք:  

Միաժամանակ կից ներկայացվում է բյուջետային բնագավառում օրենքների նախագծերի  կարգավորման ազդեցության գնահատման վերաբերյալ եզրակացությունը:
	Ընդունվել է ի գիտություն
	

	2. 
	ՀՀ աշխատանքի և սոցիալական հարցերի նախարարություն (30.07.2013թ. թիվ ԱԱ/ԹԱ-1-1/5652-13 գրություն)
	Կից ներկայացվում է «Բաժնետիրական ընկերությունների մասին» ՀՀ օրենքում լրացումներ կատարելու մասին» և «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին» ՀՀ օրենքների նախագծերի սոցիալական պաշտպանության ոլորտում կարգավորման ազդեցության գնահատման եզրակացությունը:
	Ընդունվել է ի գիտություն
	

	3. 
	ՀՀ առողջապահության նախարարություն (24.07.2013թ. թիվ ԴԴ/11.1/8269-13 գրություն)
	Ներկայացվում է «Բաժնետիրական ընկերությունների մասին» ՀՀ օրենքում լրացումներ կատարելու մասին» և «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին» ՀՀ օրենքների նախագծերի վերաբերյալ առողջապահության բնագավառում ազդեցության գնահատման եզրակացությունը:
	Ընդունվել է ի գիտություն
	

	4. 
	ՀՀ բնապահպանության նախարարություն

(01.08.2013թ. թիվ 1/01.2/11254-13 գրություն)


	Ներկայացվում է «Բաժնետիրական ընկերությունների մասին» Հայաստանի Հանրապետության օրենքում լրացումներ կատարելու մասին» և «Ինտերնետով հրապարակային և անհատական ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի բնապահպանության բնագավառում կարգավորման ազդեցության գնահատման մասին եզրակացությունը:
	Ընդունվել է ի գիտություն
	

	5. 
	ՀՀ կենտրոնական բանկ

(26.07.2013թ. թիվ 15.1-07/000672-13 գրություն)
	1. Նախագծի 1-ին հոդվածից առաջարկվում է հանել «azdarar.am կայքէջում սույն տեղեկատվության հրապարակման համար գանձվում է ոչ ավել քան 5000 դրամ» նախադասությունը, քանի որ «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին» ՀՀ օրենքի նախագծով արդեն իսկ նախատեսված է նույնաբովանդակ իրավական կարգավորում, և մեր կարծիքով նորմատիվ դրույթների կրկնությունների անհրաժեշտությունը բացակայում է:
2. Նախագծի 2-րդ հոդվածում առաջարկում ենք հստակեցնել, թե Ընկերության մեկ միլիարդ դրամից ավել շրջանառության պահանջը որ հաշվետու ժամանակաշրջանին է վերաբերում:

3. Հաշվի առնելով, որ «Բաժնետիրական ընկերությունների մասին» ՀՀ օրենքի 96-րդ հոդվածով սահմանված են այն տեղեկությունները, որոնք Ընկերությունների կողմից ենթակա են հրապարակման www.azdarar.am ինտերնետային կայքում, առաջարկում ենք Նախագծի 1-ին հոդվածով նախատեսված տեղեկատվությունը նույնպես ներառել այդ ցանկում:
	Ընդունվել է
Ընդունվել է
Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:

Կատարվել է համապատասխան փոփոխություն:



	6. 
	ՀՀ արդարադատության նախարարություն

(02.09.2013թ. թիվ 01/5131-13 գրություն)
	1. Օրենքների նախագծերը (այսուհետ՝ նախագծեր) չեն համապատասխանում ՀՀ Սահմանադրությանը: Այսպես՝ «Բաժնետիրական ընկերությունների մասին» ՀՀ օրենքում լրացումներ կատարելու մասին» ՀՀ օրենքի նախագծի 2-րդ հոդվածով լրացվող 1.1-րդ մասի համաձայն՝ ընկերությունը պարտավոր է շահագրրգռվածության առկայությամբ խոշոր գործարք կնքելու մասին որոշումը կայացնելուց հետո՝ 5 աշխատանքային օրվա ընթացքում գործարքի վերաբերյալ տեղեկատվությունը հրապարակել www.azdarar.am հասցեում գտնվող ՀՀ հրապարակային ծանուցումների կամ իր պաշտոնական ինտերնետային կայքում: Մինչդեռ «Ինտերնետով հրապարակային և անհատական ծանուցման մասին» ՀՀ օրենքի 2-րդ հոդվածով հստակ սահմանված է, որ ՀՀ հրապարակային ծանուցումների պաշտոնական ինտերնետային կայքը՝ համացանցի http://www.azdarar.am/ հասցեում գտնվող կայքն է: Այսինքն՝ օրենքը այլ կայքերում հրապարակային ծանուցման հնարավորություն չի ընձեռում, հետևաբար ընկերության պաշտոնական կայքը չի կարող համարվել հրապարակային ծանուցման միջոց: Բացի այդ անհրաժեշտ է նկատի ունենալ ՀՀ քաղաքացիական օրենսգրքի 3-րդ հոդվածով ամրագրված կազմակերպությունների իրավահավասարության սկզբունքը, որին նախագծի հիշյալ դրույթները չեն համապատասխանում, քանի որ անհավասար պայմաններ են ստեղծվում ընկերությունների համար՝ կախված հրապարակման ենթակա տեղեկությունների բնույթից և գործարքի չափերից: Տվյալ պարագայում նշված տեղեկատվությունն իր պաշտոնական կայքում հրապարակող ընկերությունը մյուս ընկերությունների հանդեպ կունենա առավելություն, մինչդեռ նման տարբերակման որևէ օբյեկտիվ հիմք առկա չէ: Այսինքն՝ տվյալ դեպքում խոշոր գործարք կնքող ընկերությունների ծախսերը արհեստականորեն նվազեցվում են՝ դրանով իսկ ստեղծելով բարենպաստ պայմաններ այդ ընկերությունների համար ի տարբերություն այլ ընկերությունների, որոնք այլ հրապարակային ծանուցման տեղադրման համար մատուցվող ծառայության համար վճարում են «Ինտերնետով հրապարակային և անհատական ծանուցման մասին» ՀՀ  օրենքի 8-րդ հոդվածի 1-ին և 2-րդ մասերով սահմանված չափով, ինչը չի բխում ՀՀ Սահմանադրության 14.1-րդ և 42.1-րդ հոդվածների պահանջներից: Այդ առումով նախագծի հիշյալ դրույթներն անհրաժեշտ է վերանայել:

2. Ինչ վերաբերում է «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին» ՀՀ օրենքի նախագծի 1-ին հոդվածով լրացվող 8-րդ հոդվածի 3-րդ մասին, որի  համաձայն՝ «Բաժնետիրական ընկերությունների մասին» ՀՀ օրենքի 63-րդ հոդվածի 2.1 մասով սահմանվող տեղեկատվության հրապարակման համար ընկերությունից գանձվում է ոչ ավել քան 5000 դրամ, գտնում ենք, որ տվյալ դեպքում նույնպես տարբերակման համար որևէ օբյեկտիվ հիմք առկա չէ ի տարբերություն այլ ընկերությունների, քանի որ նույն օրենքի 8-րդ հոդվածի 1-ին մասի համաձայն՝ հրապարակային ծանուցման վճարը սահմանվում է ըստ տպագրական նիշի` մեկ տպագրական նիշի համար` 10 դրամ, իսկ 2-րդ մասի համաձայն՝ նվազագույն վճարման չափը կազմում է 2000 դրամ, իսկ առավելագույնը` 100.000 դրամ: 
Ելնելով վերոգրյալից՝ գտնում ենք, որ նախագծի նշված դրույթները չեն բխում ՀՀ Սահմանադրության և «Ինտերնետով հրապարակային և անհատական ծանուցման մասին» ՀՀ օրենքի պահանջներից:
3.  Նախագծերում իրավական այլ ակտերի նորմերի անհարկի կրկնություններ առկա չեն:
4. Նախագծերն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:
5. Օրենսդրական տեխնիկայի կանոնները մասամբ պահպանված չեն: Այսպես՝ «Ինտերնետով հրապարակային և անհատական ծանուցման մասին» ՀՀ օրենքում լրացում կատարելու մասին ՀՀ օրենքի նախագծի 1-ին հոդվածով լրացվող օրենքի 8-րդ հոդվածի 3-րդ մասում հղում է կատարվում  «Բաժնետիրական ընկերությունների մասին» Հայաստանի Հանրապետության օրենքի 63-րդ հոդվածի 2.1-րդ մասին: Այդ առումով նախագծի հիշյալ հոդվածում կատարված հղումն անհրաժեշտ է վերանայել, քանի որ «Բաժնետիրական ընկերությունների մասին» Հայաստանի Հանրապետության օրենքի 63-րդ հոդվածը 2.1-րդ մասով համարակալված չէ:
6. Նախագծերն անհրաժեշտ է համապատասխանեցնել սույն եզրակացության 1-ին, 2-րդ և 5-րդ կետերին: 
	Ընդունվել է:
Ընդունվել է:
Ընդունվել է ի գիտություն

Ընդունվել է ի գիտություն

Ընդունվել է:


	Կատարվել է համապատասխան փոփոխություն: Նախագծի 2-րդ հոդվածից հանվել են «կամ իր» բառերը:
Կատարվել է համապատասխան փոփոխություն: «Ինտերնետով հրապարակային և անհատական ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը հանվել է շրջանառությունից:
Կատարվել է համապատասխան փոփոխություն: «Ինտերնետով հրապարակային և անհատական ծանուցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը հանվել է շրջանառությունից:


